
Dolzarbligi.

Ki-67 hujayra siklining barcha faol fazalarida (G, S, G2 va M) ekspressiyalanuvchi yadroviy
marker bo‘lib, to‘qimadagi proliferativ faollikning ishonchli ko‘rsatkichi hisoblanadi. Limfa
tugunlarining germinativ markazlarida bu marker B-limfotsitlar proliferatsiyasi darajasini aks ettiradi.
Havo ifloslanishi va tamaki tutunining birgalikdagi surunkali ta’sirida germinativ markazlar
proliferativ salohiyatining o‘zgarishi, aynigsa yoshga bog‘liq dinamikasi, immunopatologik jihatdan
muhim bo‘lsa-da, yetarlicha o‘rganilmagan. Ushbu tezisda Ki-67 ekspressiyasi ragamli tahlil va IRS
yarim miqdoriy tizim asosida baholanadi.

Tadgigot magsadi.

6, 12 va 18 oylik oq zotsiz kalamushlar limfa tugunlarida PM2.5 va tamaki tutunining
birgalikdagi ta’sirida germinativ markazlardagi Ki-67 proliferativ faolligining o‘zgarishini aniqlash
va biokorreksiya ta’sirida uning tiklanish darajasini baholash.

Material va usullar.

Immunogistokimyoviy tekshiruv Ki-67 markeriga garshi birlamchi antitanalar bilan, HRP-
polimer tizimi va DAB-xromogen yordamida bajarildi; yadrolar gematoksilin bilan qo‘shimcha
bo‘yaldi. Germinativ markazlar x400 Kattalashtirishda QuPath v0.6.0 dasturida skanerlanib,
aniglangan umumiy hujayralar, pozitiv va negativ yadrolar soni hamda pozitiv ekspressiya foizi
hisoblandi. Reaksiya Remmele va Stegner (1987) IRS yarim miqdoriy shkalasi bo‘yicha baholandi
(IRS = A x B). Nazorat, ta’sir va biokorreksiya guruhlari qiyoslandi.

Natijalar.

Me’yoriy guruhda Ki-67 pozitiv hujayralar ulushi yosh ortishi bilan 68% (IRS=9), 61% (IRS=9)
va 54% (IRS=6) ni tashkil etib, fiziologik yoshga bog‘liq pasayish kuzatildi. PM2.5 va tamaki
tutunining birgalikdagi ta’sirida bu ko‘rsatkich mos ravishda 36% (IRS=4), 29% (IRS=4) va 22%
(IRS=2) gacha kamaydi. Nazoratga nisbatan pasayish darajasi 6 oyda 47,1%, 12 oyda 52,5% va 18
oyda 59,3% ni tashkil etib, ta’sirning yosh ortishi bilan chuqurlashib borishini ko‘rsatdi. Morfologik
jihatdan Ki-67 pozitiv yadrolar germinativ markazlarda siyraklashib, notekis va o‘chogsimon tarzda
tagsimlandi. Bu immuHoristokimyoviy o°‘zgarishlar morfometrik natijalar bilan bir yo‘nalishda kechdi:
masalan, 18 oylik hayvonlarda germinativ markaz maydoni 67,2% ga, germinativ markaz hujayralari

soni esa 61,2% ga kamaygan edi. Biokorreksiyadan so‘ng Ki-67 ekspressiyasi 59%, 51% va 43%
gacha tiklandi; tiklanish darajasi ((biokorreksiya — ta’sir)/(nazorat — ta’sir)x100%) mos ravishda
71,9%, 68,8% va 65,6% ni tashkil etdi. 6 va 12 oylik hayvonlarda Ki-67 IRS ko‘rsatkichi nazorat
darajasiga (9 ball) to‘liq qaytdi, 18 oylikda esa (IRS 2—4) to‘liq me’yorlashmadi.

Xulosa.

PM2.5 va tamaki tutunining birgalikdagi ta’siri germinativ markazlarda Ki-67 bilan
ifodalanuvchi proliferativ faollikni barcha yoshlarda susaytiradi, ta’sir o‘tkirligi esa yosh ortishi bilan
kuchayadi. Dorivor gulxayri bilan biokorreksiya proliferativ faollikni sezilarli darajada (ta’sir tufayli
yo‘qolganning taxminan uchdan ikki qismini) tiklaydi, biroq eng katta yoshda tiklanish to‘liq
bo‘lmaydi.

